
CAR CARBON MONOXIDE DETECTOR ( CARMOD ) 

Muhammad Hasif Bin Mohd Suhaimi, Fatin Najihah Binti Abdul Halim, Mawardah 

Binti It Sama -Ae Worlee, Nur Hanna Ayuni Binti Mehat, and Wan Ahmad Farid Bin 

Wan Mohammad Nor Ariff. 

Kolej Vokasional Alor Setar, Alor Setar, Kedah , Malaysia 

hasif_suhaimi89@yahoo.com 

Carbon Monoxide Detector (CARMOD ) adalah alat keselamatan yang dibina bagi mengesan 

kadar gas karbon monoksida di dalam ruang kereta supaya dapat mengelakkan berlakunya 

kematian disebabkan keracunan gas karbon monoksida tersebut. Kematian biasanya berlaku 

apabila mangsa menghidu gas karbon monoksida yang terkumpul di dalam kenderaan yang 

tidak bergerak tetapi enjin masih dihidupkan. Individu yang berada di dalam kenderaan 

tersebut akan mengalami sesak nafas dan ketidaklancaran oksigen dalam darah akibat terhidu 

gas karbon monoksida sama ada dalam keadaan sedar ataupun tidak. Melalui fungsi yang 

terdapat pada CARMOD, ia dapat mengesan kadar kandungan gas karbon monoksida jika 

melebihi tahap yang telah ditetapkan. Apabila kadar kandungan gas karbon monoksida 

mencapai tahap yang berbahaya, fungsi seterusnya akan memberi amaran dengan 

menghasilkan bunyi dan menyalakan lampu amaran. Sistem CARMOD yang bersambung 

dengan power window kereta akan menurunkan cermin tingkap secara automatik dengan 

segera bagi melepaskan gas karbon monoksida dan membenarkan oksigen masuk ke dalam 

kereta tersebut. CARMOD sesuai diaplikasikan pada kereta yang menggunakan sistem power 

window. CARMOD tidak akan mengganggu sistem sedia ada pada kenderaan kerana ia 

mengambil punca kuasa terus dari bateri kenderaan dan tidak berkongsi sistem pendawaian 

sedia ada pada kereta. Alat keselamatan ini sesuai dimiliki pemilik kereta yang menggunakan 

minyak petrol dan mengaplikasikan sistem power window pada kenderaannya. 

